
Rezime/Abstract

Sunčeva energija predstavlja zračenje svjetlosti i toplote sa Sunca koju ljudi koriste od drevne historije upotrebom raznih
neprestano napredujućih tehnologija. Jedna od takvih tehnologija je i solarno hlađenje. U ovom radu ispitane su
mogućnosti primjene solarnog hlađenja na području Bosne i Hercegovine. Budući da je potencijal solarne energije u BiH
veliki, naročito u Hercegovini, analizirano je smanjenje potrošnje primarne energije upotrebom ovih sistema umjesto
klasičnih kompresionih. Zatim je, na osnovu cijena pojedinih komponenata sistema na svjetskom tržištu, urađena i analiza
isplativosti. Konkretno razmatranje izvršeno je za administrativnu zgradu ''Bingo'', koja posjeduje sistem hlađenja sa
kompresionim rashladnim uređajem. Za postojeće proračunate vrijednosti toplotnog opterećenja odabran je sistem
solarnog hlađenja, koji će potrošnju primarne energije svesti na minimum. U nastavku su obrađene još dvije varijante
sistema (solarno hlađenje jednim dijelom, a jednim dijelom kompresiono hlađenje). Sve tri varijante dovode do značajnih
ušteda energije pri čemu, naravno, veći udio solarnog hlađenja daje i veće uštede energije. Međutim, troškovi ulaganja kod
solarnih sistema su dosta visoki, zbog čega još uvijek na području BiH nisu isplativi. ključne riječi: hlađenje, solarno,
apsorpcija, energija

